
Серафимовка-2014

 Ватан…Ошо һүҙҙә күңелдәргә үтеп инерлек күпме илһам, көс ята.  Ә нимә ул  Ватан? Һәр бер кеше был һүҙҙе үҙенсә аңлай. Бергә уҡыған дуҫтарыма ошо һорауҙы биргәс, төрлө-төрлө яуаптар алдым. Мәҫәлән, кемдер өсөн тыуған ил  ул – тыуған йорт, атай –әсәй, тыуған ауыл, тыуған ҡала, эскән һыу, һулаған һауа, тыуған район, Башҡортостан һәм Бөйөк Рәсәй. Ә минең өсөн Ватан ул – минең өйөм, ата- әсәм, минең мәктәбем һәм күҙ яуын алып торорлоҡ тәбиғәтем. Эйе, беҙҙең яҡ йәшел урмандарға, селтер- селтер аҡҡан шишмәләргә, ғорур тауҙарға бик бай.

Урмандар, әкиәт шикелле,


Гөр килеп шаулап тора,


Ал, ҡыҙыл, зәңгәр сәскәләр


Күҙҙәрҙе ялмап тора,

тип яҙа үҙенең Ватаны тураһында Башҡортотандың халыҡ шағиры Рәшит Ниғмәти.

Минең уйлауымса, кеше ҡайҙарҙа ғына йөрөмәһен, ниндәй генә илдәр гиҙмәһен, барыбер үҙ тыуған яғын һағына, юҡһына. Мин йәй көнө Өфөгә ҡунаҡҡа барҙым. Эйе, беренсе ике аҙна бик күңелле үтте. Ҡала шундай матур, ҙур, ләкин ниңәлер ауылымды, ата- әсәйемде, иптәштәремде уйлай, хатта төшөмдә күрә башланым. Көн һайын үҙенең һорауҙары менән теңкәмә тейгән биш йәшлек һеңлемде лә һағындым.
                                        Алтын- көмөш яуған ерҙән,




Тыуған- үҫкән ил яҡшы,

ти халыҡ мәҡәле. Ысынлап та, бик дөрөҫ һүҙҙәр.  Бала күңеле шундай нескә микән? Өйҙә торғанда мәктәбемде, һабаҡташтарымды, ә мәктәптә саҡта ғаиләмде һағынып өлгөрәм. Нисек кенә булмаһын, Ватанға һөйөү һәр бер цивилизациялы кешенең күңел  түрендә йәшәй. «Тыуған ерҙең әреме лә хуш еҫле » - ти өләсәйем. Был һүҙҙәрҙе аңлап етмәйем, үҫә төшкәс төшөнөрһөң әле, тип йыуата әсәйем. Ә атайым: «Ватанды яратыу ғына етмәй,ә уның лыйыҡлы гражданины булыр өсөн тырышып уҡыр кәрәк! »- ти. Мин дә тәүге һулыш алған тыуған еремә бик рәхмәтлемен. Тормош һуҡмаҡтары ҡайҙа ғына илтһә лә, Ватаныма булған һөйөүем бәләкәс йөрәгемдә мәңге һаҡланыр тип ышанам.
